
FASAL 1 NAMA & ALAMAT BERDAFTAR 

1.1 Pertubuhan ini adalah sebuah parti politik dan hendaklah dikenali sebagai 

“Parti Amanah Negara” dan dalam Bahasa Inggeris disebut sebagai 

“National Integrity Party”, dan singkatan namanya adalah “AMANAH”, 

selepas ini disebut sebagai “Parti”. 

1.2 Parti ini mempunyai alamat berdaftar di Wisma Amanah Negara, Unit No 73-

1, Tingkat 1, Jalan Seri Utara 1, Seri Utara, Off Jalan Ipoh, 68100 Kuala Lumpur 

atau mana-mana alamat yang diluluskan oleh Jawatankuasa Pimpinan 

Nasional dan berdaftar dengan Pendaftar Pertubuhan. 

1.3 Mesyuarat hendaklah diadakan di alamat berdaftar atau di tempat lain 

yang diputuskan dari semasa ke semasa oleh Jawatankuasa Pimpinan 

Nasional. Alamat berdaftar Parti tidak boleh diubah tanpa kelulusan 

Pendaftar Pertubuhan. 

 

FASAL 2 BENDERA, LAMBANG, LENCANA, SIMBOL, COGAN KATA DAN BAHASA 

2.1 Lambang, Lencana atau Simbol Parti hendaklah: Huruf “A” berwarna oren 

dengan perkataan “AMANAH” berwarna hitam di atas latar belakang yang 

berwarna putih seperti Lampiran 1. 

Huruf ‘A’ adalah mewakili maksud perkataan ‘AMANAH’. Ia juga 

menggambarkan sebuah gunung yang mana gunung dikaitkan dengan 

tanggungjawab berat manusia bagi memikul amanah yang diisyaratkan 

dalam kitab Al-Quran. Selain itu, ianya juga menggambarkan kewajipan ahli-

ahli Parti untuk membuat persediaan yang rapi dan tersusun bagi memikul 

amanah tersebut. 

“Sesungguhnya Kami telah kemukakan tanggungjawab amanah (Kami) 

kepada langit dan bumi serta gunung-ganang (untuk memikulnya), maka 

mereka enggan memikulnya dan bimbang tidak dapat 

menyempurnakannya (kerana tidak ada pada mereka persediaan untuk 

memikulnya); dan (pada ketika itu) manusia (dengan persediaan yang ada 

padanya) sanggup memikulnya. (Ingatlah) sesungguhnya tabiat 

kebanyakan manusia adalah suka melakukan kezaliman dan suka pula 

membuat perkara-perkara yang tidak patut dikerjakan.” – Al-Ahzab (33): 72  

2.2 Warna oren pula menggambarkan semangat perjuangan yang kuat, jitu, 

berpandangan jauh ke hadapan serta penuh rahmah, persahabatan, 

optimisme, keceriaan, kehangatan dan kemesraaan selaras dengan cogan 

kata Parti ‘Amanah, Progresif, Peduli’ dan prinsip rahmat untuk semua 

(Rahmatan Li Al- ‘Aalamin). 

2.3 Bendera Parti hendaklah mempunyai latar belakang berwarna oren dengan 

lambang atau simbol di tengah berwarna putih, tanpa perkataan AMANAH 

seperti Lampiran 2. 

2.4 Cogan kata Parti adalah “AMANAH, PROGRESIF, PEDULI”. 

2.5 Perlembagaan Parti Amanah Negara (Amanah) ini boleh ditulis dalam 

pelbagai bahasa, namun versi Bahasa Melayu adalah versi yang muktamad. 

 

FASAL 3 DASAR DAN TUJUAN 

3.1 Memartabat dan menegakkan Islam sebagai dasar perjuangan. 

3.2 Mendirikan sebuah negara dan masyarakat madani dengan Islam sebagai 

rahmat untuk semua (Rahmatan Li Al-‘Aalameen). 

3.3 Melaksanakan pemerintahan yang berteraskan tadbir urus yang baik (good 

governance) selari dengan tuntutan prinsip amanah, keadilan, 

kesaksamaan, kecekapan dan ketelusan. 

3.4 Mendukung pendekatan berhikmah, kesederhanaan (wasatiyyah), 

keterbukaan dan prinsip demokrasi di dalam kerangka Perlembagaan 

Persekutuan.  

3.5 Menggembleng seluruh segmen masyarakat dalam wadah perjuangan 

politik inklusif, merentasi jurang kaum, budaya dan kepercayaan agama. 

3.6 Menghormati dan meluhuri Perlembagaan Persekutuan serta 

mempertahankan kebebasan asasi dan kedaulatan undang-undang. 

 

FASAL 4 KEAHLIAN 

4.1 Keahlian Parti adalah terbuka kepada semua rakyat Malaysia tanpa mengira 

bangsa, kepercayaan atau jantina 

4.2 Keahlian di dalam Parti boleh diterima hanya sekiranya memenuhi syarat-

syarat berikut: 

(a) Berumur sekurang-kurangnya 18 tahun. 

(b) Bersetuju dan mengaku janji untuk mematuhi Perlembagaan dan 

mematuhi dasar dan tujuan Parti serta mana-mana peraturan, 

tatacara atau garis panduan yang dibuat dengan kuasa yang 

diberikan oleh Perlembagaan ini. 

4.3 Setiap ahli Parti dilarang menjadi ahli parti politik yang lain. Mana-mana ahli 

Parti yang menjadi ahli parti politik yang lain tanpa alasan yang munasabah 

boleh diambil tindakan tatatertib di bawah Fasal 22 Perlembagaan ini. 

 

FASAL 5  PERMOHONAN UNTUK KEAHLIAN DAN YURAN 

5.1 Permohonan untuk keahlian hendaklah dialamatkan kepada Setiausaha 

Agung dalam borang yang ditetapkan dan dibentangkan kepada 

Jawatankuasa Pengurusan untuk kelulusan. 

5.2 Jawatankuasa Pimpinan Nasional berkuasa untuk membuat tatacara dan 

peraturan berkaitan penerimaan dan penolakan permohonan keahlian. 

5.3 Setiap permohonan yang telah diluluskan mengikut Fasal 5.1 di atas 

hendaklah diterima masuk sebagai ahli parti dan berhak ke atas semua 

keistimewaan keahlian setelah membayar yuran-yuran yang ditetapkan. 

5.4 Yuran-yuran adalah seperti berikut; 

(a) Yuran Pendaftaran - RM5.00 

(b) Yuran Tahunan – RM5.00 

(c) Yuran Seumur Hidup – RM95.00 

(d) atau lain-lain jumlah yang ditetapkan oleh Jawatankuasa Pimpinan 

Nasional. 

 

FASAL 6  PEMBERHENTIAN AHLI 

6.1 Pemberhentian ahli ialah disebabkan: 

(a) Permintaan sendiri. 

(b) Dipecat. 

(c) Mengisytiharkan diri keluar Parti. 

(d) Menyertai parti politik lain. 

(e) Bertanding dalam pilihan raya tanpa kelulusan Parti. 

6.2 Pemecatan Ahli. 

(a) Pemecatan seseorang ahli itu bolehlah dilakukan apabila didapati dia 

telah melanggar Perlembagaan atau gagal mematuhi dasar dan 

tujuan Parti atau melanggar mana-mana peraturan, tatacara atau 

garis panduan yang dibuat dengan kuasa yang diberikan oleh 

Perlembagaan ini, atau telah mengingkari keputusan-keputusan Parti, 

atau telah melakukan sebarang perbuatan yang bertentangan 

dengan kepentingan Parti atau menyalahi tatatertib Parti. 

(b) Kuasa pemecatan di bawah sub-fasal (a) di atas adalah terletak 

kepada Lembaga Tatatertib di bawah Fasal 22 Perlembagaan ini; atau 

jika dalam hal keadaan yang perlu disegerakan boleh diputuskan 

secara terus oleh Jawatankuasa Pengurusan Nasional di bawah Fasal 

20.7 Perlembagaan ini. 

(c) Jika seseorang ahli yang dipecat daripada menjadi ahli Parti secara 

terus oleh Jawatankuasa Pengurusan Nasional di bawah Fasal 20.7 

Perlembagaan ini, bolehlah mengemukakan rayuannya kepada 

Jawatankuasa Pimpinan Nasional untuk pertimbangan, dengan syarat 

rayuan itu hendaklah dibuat dalam tempoh tidak lewat dari empat 

belas (14) hari dari tarikh pemecatannya. 

(d) Seseorang ahli itu boleh dikenakan tindakan pemecatannya jika dia 

tidak menafikan secara bertulis kepada Setiausaha Agung atau 

kepada Lembaga Tatatertib menurut Fasal 22 Perlembagaan ini, akan 

sebarang maklumat, khabar atau berita mengenai pengisytiharan 

dirinya keluar Parti atau menyertai parti politik lain dalam tempoh 

empat belas (14) hari dari tarikh surat tunjuk sebab kepada dia 

daripada Setiausaha Agung ke alamat terakhir ahli berkenaan yang 

didaftarkan. 

6.3 Melepaskan Keanggotaan sebagai ahli parti. 

(a) Mana-mana ahli Parti yang juga adalah Ahli Parlimen atau Ahli Dewan 

Undangan Negeri, mengikut mana-mana yang terpakai, yang 

bertindak melanggar keputusan Parti atau whip Parti  adalah secara 

automatik hilang keanggotaannya dalam Parti dan telah dianggap 

sebagai bertindak melepaskan keanggotaan daripada Parti 

sebagaimana yang diperuntukkan dalam Perkara 49A(1)(a)(i) 

Perlembagaan Persekutuan dan juga dianggap sebagai tidak lagi 

menjadi anggota Parti sebagaimana yang diperuntukkan dalam 

Perkara 49A(1)(a)(ii) Perlembagaan Persekutuan. 

(b) Setelah mendapat kelulusan daripada Jawatankuasa Pengurusan 

Nasional, Setiausaha Agung hendaklah menghantar satu notis bertulis 

kepada Yang di-Pertua Dewan Rakyat atau Yang di-Pertua Dewan 

Undangan Negeri yang berkenaan bagi memaklumkan bahawa ahli 

tersebut telah melepaskan keanggotaan Parti dan tidak lagi menjadi 

anggota Parti dan berlaku kekosongan luar jangka dalam kalangan 

Ahli Dewan Rakyat atau Ahli Dewan Undangan Negeri tersebut. 

 

FASAL 7  TANGGUNGJAWAB DAN HAK AHLI 

7.1 Tiap-tiap ahli mempunyai tanggungjawab seperti berikut: 

(a) Memegang teguh dasar Parti dan melaksanakan tujuan-tujuannya. 

(b) Mendaftar diri sebagai pengundi dan mengundi di setiap pilihan raya, 

melainkan atas sebab-sebab yang boleh diterima oleh Jawatankuasa 

Pimpinan Nasional. 

(c) Menghadiri mesyuarat-mesyuarat dan mengambil bahagian dalam 

kegiatan-kegiatan Parti 

(d) Menjalankan kerja-kerja parti dan mematuhi tatacara, peraturan, 

arahan dan disiplin Parti. 

(e) Menyokong calon-calon Parti yang bertanding dalam pilihan raya. 

(f) Berkhidmat kepada orang ramai. 

(g) Bersedia dan sanggup berjuang untuk mempertahankan kedaulatan 

negara. 

(h) Sedaya-upaya menggerakkan diri dan masyarakat untuk mencapai 

Dasar dan Tujuan Parti. 

7.2 Tiap-tiap ahli mempunyai hak-hak yang berikut: 

(a) Bersuara dan mengemukakan pendapat / usul di dalam mana-mana 

mesyuarat atau saluran Parti. 

(b) Memilih, dipilih dan dilantik untuk sebarang jawatan di dalam Parti. 

(c) Mengambil bahagian dalam pilihan raya dan menerima lantikan Parti 

sebagai seorang calon pilihan raya. 

7.3 Seseorang ahli itu tidak berhak: 

(a) Menjadi ahli lebih daripada satu Negeri, atau Kawasan atau 

Cawangan. 

(b) Mewakilkan hak mengundinya kepada sesiapa jua pun. 

(c) Menggunakan hak-haknya di bawah Fasal 7.2 sekiranya ia tidak 

menjelaskan yuran mengikut peruntukan dalam Perlembagaan. 

(d) Menggunakan hak-haknya di bawah Fasal 7.2 jika dilarang di bawah 

Akta Pertubuhan 1966 atau setakat mana ia dikenakan hukuman 

disiplin di bawah Fasal 21. 

(e) Menjadi ahli Jawatankuasa Pimpinan di peringkat yang sama di mana 

ia telah dipilih menjadi Speaker atau Timbalan Speaker, Pengerusi 

Tetap atau Timbalan Pengerusi Tetap atau Juruaudit, dan sebaliknya. 

(f) Mengambil bahagian bercakap, mengundi, memilih dan dipilih 

melainkan dalam Konvensyen Negeri atau Mesyuarat Tahunan 

Kawasan atau Mesyuarat Tahunan Cawangan di mana dia menjadi 

ahli. 

(g) Mengambil bahagian bercakap, mengundi, memilih dan dipilih dalam 

mana-mana Cawangan atau Kawasan atau Negeri yang dia baru 

mendaftar, sekiranya ahli itu telah menggunakan haknya itu dalam 

Cawangan atau Kawasan atau Negeri asalnya pada tahun 

berkenaan. 

(h) Membuat apa-apa tindakan atau kenyataan yang boleh 

mencemarkan atau menjatuhkan nama baik Parti 

FASAL 8  PENTADBIRAN PEJABAT NASIONAL 

8.1 Sekretariat Nasional hendaklah ditubuhkan dan beroperasi di Pejabat Parti 

atau di mana-mana tempat sebagaimana yang ditentukan oleh 

Jawatankuasa Pimpinan Nasional. 

8.2 Setiausaha Agung hendaklah menjadi Ketua Pegawai Eksekutif dan 

hendaklah bertanggungjawab bagi melantik Setiausaha Eksekutif atau 

kakitangan lain selepas mendapat kelulusan daripada Jawatankuasa 

Pengurusan Nasional. 

8.3 Jawatankuasa Pengurusan Nasional hendaklah mempunyai kuasa untuk 

membuat tatacara dan peraturan yang difikirkannya perlu berkaitan 

pengurusan dan operasi Pejabat Nasional dan hendaklah juga mempunyai 

kuasa untuk menetapkan terma-terma dan syarat-syarat pekerjaan bagi 

mana-mana kakitangan di Sekretariat Nasional tersebut. 

 

FASAL 9  MAJLIS PENASIHAT PAKAR (MPP) 

9.1 Satu Majlis Penasihat Pakar (MPP) hendaklah ditubuhkan di peringkat 

nasional yang tugas dan fungsinya adalah seperti berikut: 

(a) Membincang, menganalisis, menyediakan laporan dan 

mencadangkan kepada Jawatankuasa Pimpinan Nasional apa-apa 

idea, pendapat dan nasihat berhubung dengan dasar dan perjalanan 

operasi Parti. 

(b) Membincang, mengkaji, menyediakan laporan dan mencadangkan 

kepada Jawatankuasa Pimpinan Nasional apa-apa isu khusus dan 

penting mengenai agama, politik, sosial, ekonomi, pendidikan, 

perlembagaan, budaya, hubungan antarabangsa dan lain-lain. 

9.2 Keahlian MPP hendaklah tidak melebihi dua puluh lima (25) orang ahli 

dengan komposisi berikut: 

(a) Tiga (3) orang ahli yang dilantik daripada kalangan Jawatankuasa 

Pimpinan Nasional yang dicadangkan oleh Presiden dan dipersetujui 

oleh Jawatankuasa Pimpinan Nasional; 

(b) Tidak lebih daripada dua puluh dua (22) orang ahli yang dilantik oleh 

Jawatankuasa Pimpinan Nasional di kalangan ahli-ahli Parti tetapi 

bukan daripada Jawatankuasa Pimpinan Nasional yang mempunyai 

kepakaran dalam pelbagai bidang termasuk sekurang-kurangnya 

lima (5) orang yang pakar dalam keilmuan Islam dan Hukum Syarak. 

9.3 Setiap ahli MPP hendaklah memegang jawatan untuk tempoh tidak lebih 

dari tiga (3) tahun dari tarikh perlantikannya dan boleh dilantik semula 

mengikut Fasal 9.2. 

9.4 Pengerusi dan Timbalan Pengerusi MPP hendaklah dilantik oleh ahli-ahli MPP 

dan dikenali sebagai Penasihat Umum, dan Timbalan Pengerusi hendaklah 

dikenali sebagai Timbalan Penasihat Umum. Penasihat Umum hendaklah 

seterusnya melantik seorang Setiausaha dengan kelulusan MPP. 

9.5 MPP hendaklah bermesyuarat sekurang-kurangnya sekali dalam tempoh 3 

bulan. 

9.6 Seseorang ahli MPP boleh meletakkan jawatannya melalui surat yang 

menyatakan alasan perletakan jawatan itu kepada Setiausaha MPP. 

Setiausaha MPP hendaklah kemudiannya mengemukakan surat tersebut 

kepada Setiausaha Agung. Sekiranya terdapat mana-mana ahli yang dipilih 

berhenti memegang jawatan disebabkan oleh kematian, perletakan 

jawatan atau penyingkiran, Jawatankuasa Pimpinan Nasional hendaklah 

mempunyai kuasa untuk melantik seseorang yang lain untuk memenuhkan 

kekosongan itu. 

 

FASAL 10  STRUKTUR KUASA DAN PENGURUSAN 

10.1 Struktur kuasa dan pengurusan Parti adalah diatur dengan aturan berikut 

bermula dengan kuasa tertinggi: 

(a) Konvensyen Nasional atau Konvensyen Khas Nasional; 

(b) Jawatankuasa Pimpinan Nasional; 

(c) Jawatankuasa Pengurusan Nasional; 

(d) Konvensyen Negeri atau Konvensyen Khas Negeri; 

(e) Jawatankuasa Pimpinan Negeri; 

(f) Jawatankuasa Pengurusan Negeri; 

(g) Mesyuarat Tahunan Kawasan atau Mesyuarat Khas Kawasan; 

(h) Jawatankuasa Pimpinan Kawasan; 

(i) Jawatankuasa Pengurusan Kawasan; 

(j) Mesyuarat Tahunan Cawangan atau Mesyuarat Khas Cawangan; 

(k) Jawatankuasa Pimpinan Cawangan; 

(l) Jawatankuasa Pengurusan Cawangan. 

 

FASAL 11  KONVENSYEN 

11.1 Tertakluk kepada peruntukan-peruntukan dalam Perlembagaan ini, 

Konvensyen Nasional dan Konvensyen Khas Nasional hendaklah mempunyai 

kuasa tertinggi Parti manakala semua fungsi eksekutif Parti hendaklah 

dilaksanakan oleh Jawatankuasa Pimpinan Nasional di bawah kuasa dan 

arahan Konvensyen tersebut. 

11.2 Konvensyen Nasional hendaklah diadakan sekali pada setiap tahun. Urusan 

dan kuasa Konvensyen Nasional adalah untuk: 

(a) Menentukan dasar-dasar parti. 

(b) Menerima dan meluluskan minit Konvensyen Nasional dan Laporan 

Tahunan bagi tahun yang lalu. 

(c) Menerima dan meluluskan Penyata Kewangan Parti yang telah diaudit 

bagi tahun yang lalu. 

(d) Membincangkan usul dan resolusi. 

(e) Setiap tiga (3) tahun, memilih ahli-ahli Jawatankuasa Pimpinan 

Nasional, Speaker, Timbalan Speaker dan dua (2) Juruaudit 

(f) Menguruskan perkara-perkara lain yang dibentangkan di dalam 

Konvensyen itu. 

11.3 Konvensyen Khas Nasional hendaklah diadakan apabila ada arahan, 

keputusan atau permintaan seperti yang diperuntukkan di dalam Fasal 13 

Perlembagaan ini. Urusan dan kuasa Konvensyen Khas Nasional adalah 

hanya untuk membincangkan dan membuat keputusan di atas usul yang 

dikemukakan kepadanya. 

11.4 Tugas Speaker atau Timbalan Speaker adalah seperti berikut; 

(a) Mempengerusikan Konvensyen Nasional atau Konvensyen Khas 

Nasional; 

(b) Untuk memanggil dan mempengerusikan mesyuarat pertama 

Jawatankuasa Pimpinan Nasional sebaik sahaja keputusan pemilihan 

Jawatankuasa Pimpinan Nasional diumumkan. 

11.5 Konvensyen Nasional atau Konvensyen Khas Nasional boleh mewakilkan 

mana-mana kuasanya, termasuklah kuasa untuk menyempurnakan pindaan 

kepada Perlembagaan ini kepada Jawatankuasa Pimpinan Nasional, 

Jawatankuasa Pengurusan Nasional atau Jawatankuasa lain atau 

Jawatankuasa Kecil yang difikirkan patut, selaras dengan keputusan yang 

dibuat oleh Konvensyen berkenaan. 

 

FASAL 12  KONVENSYEN NASIONAL 

12.1 Ahli-ahli Konvensyen Nasional terdiri dari:  

(a) Speaker dan Timbalan Speaker; 

(b) Ahli-ahli Jawatankuasa Pimpinan Nasional (termasuk 14 Pengerusi 

Negeri dan Ketua AWAN Nasional, Ketua Pemuda Amanah Nasional 

dan Ketua WARDA Nasional); 

(c) Tidak lebih tujuh (7) perwakilan dari setiap Negeri (tidak termasuk 

Pengerusi Negeri) yang dipilih dalam Konvensyen Negeri masing-

masing 

(d) Ketua Kawasan (atau penggantinya yang dilakukan secara bertulis) 

dari setiap Kawasan dan empat (4) perwakilan yang dipilih dari setiap 

Kawasan di Mesyuarat Tahunan Kawasan masing-masing. 

(e) Dua puluh (20) perwakilan AWAN (tidak termasuk Ketua) yang dipilih 

dalam Konvensyen AWAN Nasional; 

(f) Dua puluh (20) perwakilan Pemuda Amanah (tidak termasuk Ketua) 

yang dipilih dalam Konvensyen Pemuda Amanah Nasional; 

(g) Dua puluh (20) perwakilan WARDA (tidak termasuk Ketua) yang dipilih 

dalam Konvensyen WARDA Nasional. 

12.2 Notis Konvensyen Nasional yang menyatakan tarikh, masa dan tempat 

Konvensyen berserta permohonan usul, pencalonan bagi pemilihan ahli-ahli 

Jawatankuasa Pimpinan Nasional (bagi tahun yang ada pemilihan) dan 

nama perwakilan hendaklah dihantar oleh Setiausaha Agung kepada 

Setiausaha Negeri, Kawasan, AWAN Nasional, Pemuda Amanah Nasional 

dan WARDA Nasional sekurang-kurangnya tiga puluh (30) hari sebelum tarikh 

yang ditetapkan untuk Konvensyen. Salinan notis ini hendaklah dipamerkan 

di Pejabat Berdaftar Parti. 

12.3 Korum bagi Konvensyen Nasional hendaklah satu pertiga (1/3) daripada 

jumlah bilangan ahli Konvensyen. 

12.4 Jika satu (1) jam selepas masa yang ditetapkan untuk mesyuarat itu, korum 

masih tidak mencukupi, maka Konvensyen Nasional tersebut hendaklah 

ditangguhkan kepada suatu tarikh yang tidak melebihi empat (4) minggu 

dari tarikh tersebut yang hendaklah ditetapkan oleh Jawatankuasa Pimpinan 

Nasional; dan jika korum masih tidak mencukupi (1) jam selepas masa yang 

ditetapkan untuk Konvensyen yang ditangguhkan tersebut, para perwakilan 

yang hadir mempunyai kuasa untuk meneruskan Konvensyen tersebut, tetapi 

mereka tidak mempunyai kuasa untuk meminda Perlembagaan Parti. 

12.5 Setiap ahli Konvensyen Nasional hendaklah mempunyai satu undi setiap 

seorang dan Speaker hendaklah mempunyai undi pemutus. 

12.6 Mana-mana ahli Parti boleh, dengan ketetapan Jawatankuasa Pimpinan 

Nasional, hadir sebagai pemerhati semasa persidangan Konvensyen 

Nasional, tetapi tidak mempunyai hak untuk mengundi. 

12.7 Setiausaha Agung hendaklah menyediakan agenda, salinan minit 

mesyuarat, laporan-laporan berkaitan, penyata akaun Parti yang telah 

diaudit bagi tahun sebelumnya dan usul kepada semua perwakilan sebelum 

Konvensyen bermula. 

12.8 Jawatankuasa Pimpinan Nasional hendaklah mempunyai kuasa untuk 

membuat sebarang tatacara, peraturan dan garis panduan bagi 

penjalanan Konvensyen dan pemilihan di bawah Perlembagaan ini dan 

hendaklah menjadi sebahagian daripada peruntukan di dalam 

Perlembagaan ini. 

FASAL 13  KONVENSYEN KHAS NASIONAL 

13.1 Konvensyen Khas Nasional hendaklah diadakan: 

(a) Apabila diarahkan oleh Presiden dengan notis bertulis kepada 

Setiausaha Agung; atau 

(b) Apabila diputuskan dalam mesyuarat Jawatankuasa Pimpinan 

Nasional; atau 

(c) Apabila diminta secara bersama melalui notis bertulis yang diserah 

kepada Setiausaha Agung oleh sekurang-kurangnya satu perdua (1/2) 

daripada semua Negeri atau satu perdua (1/2) daripada semua 

Kawasan. 

13.2 Notis yang dikemukakan oleh mana-mana pihak di bawah Fasal 13.1 (a) atau 

(c), atau keputusan Jawatankuasa Pimpinan Nasional di bawah Fasal 13.1 

(b) hendaklah menyatakan usul, alasan dan agenda cadangan Konvensyen 

Khas Nasional dan Konvensyen Khas itu hendaklah diadakan dalam tempoh 

tiga puluh (30) hari dari tarikh penerimaan arahan atau permintaan itu. 

13.3 Notis, Usul dan Agenda untuk Konvensyen Khas Nasional hendaklah dihantar 

kepada semua ahli Konvensyen sekurang-kurangnya sepuluh (10) hari 

sebelum tarikh yang ditetapkan untuk Konvensyen. 

13.4 Ahli-ahli Konvensyen Khas Nasional terdiri daripada: 

(a) Speaker dan Timbalan Speaker; 

(b) Ahli-ahli Jawatankuasa Pimpinan Nasional (termasuk 14 Pengerusi 

Negeri dan Ketua AWAN Nasional, Ketua Pemuda Amanah Nasional 

dan Ketua WARDA Nasional); 

(c) Tidak lebih tujuh (7) perwakilan dari setiap Negeri (tidak termasuk 

Pengerusi Negeri) yang dipilih dalam Mesyuarat Jawatankuasa 

Pimpinan masing-masing 

(d) Ketua Kawasan (atau penggantinya yang dilakukan secara bertulis) 

dari setiap Kawasan dan tidak lebih daripada empat (4) perwakilan 

yang dipilih dari setiap Kawasan di Mesyuarat Jawatankuasa Pimpinan 

Kawasan masing-masing. 

(e) Dua puluh (20) perwakilan AWAN (tidak termasuk Ketua) yang dipilih 

dalam Mesyuarat Jawatankuasa Pimpinan Wanita Nasional; 

(f) Dua puluh (20) perwakilan Pemuda Amanah (tidak termasuk Ketua) 

yang dipilih dalam Mesyuarat Jawatankuasa Pimpinan Pemuda 

Amanah Nasional; 

(g) Dua puluh (20) perwakilan WARDA (tidak termasuk Ketua) yang dipilih 

dalam Mesyuarat Jawatankuasa Pimpinan Wanita Muda Nasional. 

13.5 Korum bagi Konvensyen Khas Nasional hendaklah satu pertiga (1/3) daripada 

jumlah bilangan ahli Konvensyen dan jika korum tidak mencukupi selepas 

satu (1) jam dari masa yang ditetapkan untuk mesyuarat itu, Konvensyen 

hendaklah dibatalkan dan tiada Konvensyen Khas Nasional boleh diminta 

untuk tujuan yang sama sehingga luput sekurang-kurangnya enam (6) bulan 

dari tarikh tersebut. 

13.6 Setiap ahli Konvensyen Khas Nasional hendaklah mempunyai satu undi setiap 

seorang dan Speaker hendaklah mempunyai undi pemutus. 

 

FASAL 14  KONVENSYEN NEGERI, MESYUARAT TAHUNAN KAWASAN DAN 

MESYUARAT TAHUNAN CAWANGAN 

14.1 Konvensyen Negeri, Mesyuarat Tahunan Kawasan dan Mesyuarat Tahunan 

Cawangan hendaklah diadakan sekali pada setiap tahun. Urusan dan kuasa 

Konvensyen Negeri, Mesyuarat Tahunan Kawasan dan Mesyuarat Tahunan 

Cawangan adalah untuk; 

(a) Menerima dan meluluskan Minit dan Laporan Tahunan bagi tahun 

yang lalu. 

(b) Menerima dan meluluskan Penyata Kewangan yang telah diaudit bagi 

tahun yang lalu. 

(c) Membincangkan usul dan resolusi. 

(d) Memilih perwakilan: 

(i) Bagi Konvensyen Negeri, memilih tidak lebih tujuh (7) perwakilan 

ke Konvensyen Nasional (tidak termasuk Pengerusi Negeri) 

(ii) Bagi Mesyuarat Tahunan Kawasan, memilih tidak lebih lima (5) 

perwakilan ke Konvensyen Nasional (termasuk Ketua Kawasan) 

dan tidak lebih sepuluh (10) perwakilan ke Konvensyen Negeri 

(tidak termasuk Ketua Kawasan). Jika Ketua Kawasan 

berhalangan, penggantian boleh dibuat mengikut kekananan 

jawatannya. 

(iii) Bagi Mesyuarat Tahunan Cawangan, memilih lima (5) 

perwakilan (termasuk Ketua Cawangan) ke Mesyuarat Tahunan 

Kawasan. Jika Ketua Cawangan berhalangan, penggantian 

boleh dibuat mengikut kekananan jawatannya. 

(e) Kecuali bagi Konvensyen Negeri, setiap tiga (3) tahun, memilih ahli-ahli 

Jawatankuasa Pimpinan, Pengerusi Tetap dan Timbalan Pengerusi 

Tetap (bagi Mesyuarat Tahunan Kawasan dan Mesyuarat Tahunan 

Cawangan) dan Juruaudit.  

(f) Menguruskan perkara-perkara lain yang dibentangkan di dalam 

Konvensyen atau Mesyuarat itu. 

14.2 Ahli-ahli Konvensyen Negeri terdiri daripada: 

(a) Speaker dan Timbalan Speaker; 

(b) Ahli-ahli Jawatankuasa Pimpinan Negeri seperti yang dinyatakan di 

dalam Fasal 16.2; 

(c) Tidak lebih sepuluh (10) perwakilan dari setiap Kawasan (tidak 

termasuk Ketua Kawasan yang dipilih dalam Mesyuarat Tahunan 

Kawasan masing-masing. 

(d) Dua puluh (20) perwakilan AWAN Negeri (tidak termasuk Ketua) yang 

dipilih dalam Konvensyen Wanita Negeri; 

(e) Dua puluh (20) perwakilan Pemuda Amanah Negeri (tidak termasuk 

Ketua) yang dipilih dalam Konvensyen Pemuda Amanah Negeri; 

(f) Dua puluh (20) perwakilan WARDA Negeri (tidak termasuk Ketua) yang 

dipilih dalam Konvensyen Wanita Muda Negeri. 

14.3 Ahli-ahli Mesyuarat Tahunan Kawasan terdiri daripada: 

(a) Pengerusi Tetap dan Timbalan Pengerusi Tetap; 

(b) Ahli-ahli Jawatankuasa Pimpinan Kawasan (termasuk Ketua AWAN 

Kawasan, Ketua Pemuda Amanah Kawasan dan Ketua WARDA 

Kawasan); 

(c) Ketua Cawangan (atau penggantinya yang dilakukan secara bertulis) 

dan tidak lebih daripada empat (4) perwakilan dari setiap Cawangan 

yang dipilih dalam Mesyuarat Tahunan masing-masing. 

(d) Dua puluh (20) perwakilan AWAN Kawasan (tidak termasuk Ketua) 

yang dipilih dalam Mesyuarat Tahunan Wanita Kawasan; 

(e) Dua puluh (20) perwakilan Pemuda Amanah Kawasan (tidak termasuk 

Ketua) yang dipilih dalam Mesyuarat Tahunan Pemuda Amanah 

Kawasan; 

(f) Dua puluh (20) perwakilan WARDA Kawasan (tidak termasuk Ketua) 

yang dipilih dalam Mesyuarat Tahunan Wanita Muda Kawasan. 

14.4 Ahli-ahli Mesyuarat Tahunan Cawangan terdiri daripada: 

(a) Ahli-ahli Jawatankuasa Pimpinan Cawangan; 

(b)  Ahli-ahli Cawangan. 

14.5 Tugas Speaker dan Timbalan Speaker atau Pengerusi Tetap dan Timbalan 

Pengerusi Tetap atau Ketua Cawangan dan Timbalan Ketua Cawangan 

adalah seperti berikut: 

(a) Speaker atau Timbalan Speaker Negeri akan mempengerusikan 

Konvensyen Negeri dan Konvensyen Khas Negeri. 

(b) Pengerusi Tetap atau Timbalan Pengerusi Tetap Kawasan: 

(i) Mempengerusikan Mesyuarat Tahunan dan Mesyuarat Khas 

Kawasan; 

(ii) Memanggil dan mempengerusikan mesyuarat pertama 

Jawatankuasa Pimpinan Kawasan sebaik sahaja keputusan 

pemilihan Jawatankuasa Pimpinan Kawasan diumumkan. 

(c) Ketua atau Timbalan Ketua Cawangan akan mempengerusikan 

Mesyuarat Tahunan dan Mesyuarat Khas Cawangan. 

14.6 Jawatankuasa Pimpinan Nasional berkuasa membuat sebarang tatacara 

dan peraturan berkaitan penjalanan Konvensyen Negeri, Mesyuarat 

Tahunan Kawasan dan Mesyuarat Tahunan Cawangan dan pemilihan di 

dalamnya termasuk tempoh pengeluaran Notis dan jumlah had perwakilan. 

FASAL 15  KONVENSYEN KHAS NEGERI, MESYUARAT KHAS KAWASAN DAN 

MESYUARAT KHAS CAWANGAN 

15.1 Konvensyen Khas Negeri, Mesyuarat Khas Kawasan dan Mesyuarat Khas 

Cawangan hendaklah diadakan: 

(a) Apabila diarahkan oleh Presiden melalui Setiausaha Agung dengan 

notis bertulis kepada Setiausaha masing-masing; atau; 

(b) Apabila diputuskan dalam mesyuarat Jawatankuasa Pimpinan 

masing-masing; atau 

(c) Apabila diminta secara bersama melalui notis bertulis yang diserah 

kepada Setiausaha masing-masing, oleh sekurang-kurangnya satu 

perdua (1/2) daripada semua Kawasan bagi Negeri atau satu perdua 

(1/2) daripada semua Cawangan bagi Kawasan atau satu perdua 

(1/2) daripada semua ahli bagi Cawangan. 

15.2 Ahli-ahli Konvensyen Khas Negeri, Mesyuarat Khas Kawasan dan Mesyuarat 

Khas Cawangan adalah sama dengan ahli-ahli Konvensyen Negeri, 

Mesyuarat Tahunan Kawasan dan Mesyuarat Tahunan Cawangan (mana 

yang berkenaan) seperti di Fasal 14.2, 14.3 dan 14.4, melainkan pemilihan 

perwakilan di bawah 14.2 (c), (d), (e) dan (f) serta 14.3 (c), (d), (e) dan (f) 

dibuat di dalam Mesyuarat Jawatankuasa Pimpinan masing-masing. 

15.3 Peruntukan Fasal 13.2, 13.3, 13.5 dan 13.6 adalah terpakai secara mutatis 

mutandis bagi penjalanan Konvensyen Khas Negeri, Mesyuarat Khas 

Kawasan dan Mesyuarat Khas Cawangan. 

15.4 Jawatankuasa Pimpinan Nasional berkuasa membuat sebarang tatacara 

dan peraturan berkaitan aturan dan penjalanan Konvensyen Khas Negeri, 

Mesyuarat Khas Kawasan dan Mesyuarat Khas Cawangan. 

 

FASAL 16  JAWATANKUASA PIMPINAN NASIONAL, NEGERI, KAWASAN DAN 

CAWANGAN 

16.1 Jawatankuasa Pimpinan Nasional hendaklah terdiri daripada: 

(a) Seorang Presiden; 

(b) Seorang Timbalan Presiden; 

(c) Tidak lebih daripada lima (5) orang Naib Presiden; 

(d) Seorang Ketua AWAN Nasional; 

(e) Seorang Ketua Pemuda Amanah Nasional; 

(f) Seorang Ketua WARDA Nasional; 

(g) Seorang Setiausaha Agung; 

(h) Seorang Timbalan Setiausaha Agung; 

(i) Tidak lebih daripada 3 orang Penolong Setiausaha; 

(j) Seorang Bendahari Agung; 

(k) Seorang Setiausaha Organisasi; 

(l) Seorang Pengarah Komunikasi; 

(m) Seorang Pengarah Pilihan Raya; 

(n) Seorang Pengarah Strategi; 

(o) Seorang Pengarah Pembangunan Sumber Manusia; 

(p) Seorang Pengarah Hal Ehwal Syariah; 

(q) Empat belas (14) orang Pengerusi Negeri; 

(r) Jawatankuasa Pimpinan yang dipilih dan dilantik membentuk jumlah 

keseluruhan tidak melebihi 49 orang. 

16.2 Jawatankuasa Pimpinan Negeri hendaklah terdiri daripada: 

(a) Seorang Pengerusi; 

(b) Seorang Timbalan Pengerusi; 

(c) Tidak lebih daripada tiga (3) orang Naib Pengerusi; 

(d) Ketua dan Setiausaha AWAN Negeri; 

(e) Ketua dan Setiausaha Pemuda Amanah Negeri; 

(f) Ketua dan Setiausaha WARDA Negeri; 

(g) Seorang Setiausaha; 

(h) Tidak lebih daripada tiga (3) orang Penolong Setiausaha; 

(i) Seorang Bendahari; 

(j) Seorang Pengarah Komunikasi; 

(k) Seorang Pengarah Pilihan Raya; 

(l) Seorang Pengarah Hal Ehwal Syariah; 

(m) Seorang Pengarah Pembangunan Sumber Manusia; 

(n) Mana-mana Jawatankuasa Pimpinan yang dilantik menurut Fasal 

17.2(b)(iv); 

(o) Semua Ketua dan Setiausaha Kawasan di negeri berkenaan. 

16.3 Jawatankuasa Pimpinan Kawasan hendaklah terdiri daripada: 

(a) Seorang Ketua; 

(b) Seorang Timbalan Ketua; 

(c) Tidak lebih daripada tiga (3) Naib Ketua; 

(d) Seorang Ketua AWAN Kawasan; 

(e) Seorang Ketua Pemuda Amanah Kawasan; 

(f) Seorang Ketua WARDA Kawasan; 

(g) Seorang Setiausaha; 

(h) Seorang Penolong Setiausaha; 

(i) Seorang Bendahari; 

(j) Seorang Ketua Komunikasi; 

(k) Seorang Ketua Pilihan Raya; 

(l) Seorang Ketua Pembangunan Sumber Manusia; 

(m) Jawatankuasa Pimpinan yang dipilih dan dilantik membentuk jumlah 

keseluruhan tidak melebihi 23 orang. 

16.4 Jawatankuasa Pimpinan Cawangan hendaklah tidak kurang 7 orang dan 

tidak melebihi 11 orang terdiri daripada: 

(a) Seorang Ketua; 

(b) Seorang Timbalan Ketua; 

(c) Seorang Setiausaha; 

(d) Seorang Penolong Setiausaha; 

(e) Seorang Bendahari; dan 

(f) 2 orang atau lebih Ahli Jawatankuasa yang dipilih dan dilantik. 

 

FASAL 17 PEMILIHAN DAN PELANTIKAN JAWATANKUASA PIMPINAN NASIONAL, 

NEGERI, KAWASAN DAN CAWANGAN 

17.1 Pemilihan dan pelantikan satu Jawatankuasa Pimpinan Nasional hendaklah 

dibuat seperti berikut: 

(a) Pada setiap tiga (3) tahun, Konvensyen Nasional hendaklah memilih 

seorang Speaker, seorang Timbalan Speaker, dua (2) orang Juruaudit 

dan dua puluh tujuh (27) orang ahli-ahli Jawatankuasa Pimpinan 

Nasional. 

(b) Sebaik sahaja keputusan pemilihan diumumkan, Speaker hendaklah 

memanggil satu mesyuarat dalam kalangan dua puluh tujuh (27) 

orang yang dipilih tersebut bersama-sama dengan Ketua AWAN 

Nasional, Ketua Pemuda Amanah Nasional, dan Ketua WARDA 

Nasional, dan mesyuarat tersebut hendaklah memilih daripada 

kalangan dua puluh tujuh (27) orang yang dipilih tersebut, Presiden 

dan Timbalan Presiden yang mana kedua-duanya hendaklah orang 

yang mempunyai pemahaman yang mendalam dan komitmen jitu 

terhadap Islam dan tidak lebih daripada tiga (3) orang Naib Presiden. 

Presiden hendaklah memegang jawatan tidak lebih daripada tiga (3) 

penggal berturut-turut. 

(c) Presiden boleh melantik sejumlah bilangan ahli tambahan 

Jawatankuasa Pimpinan Nasional yang mana membentuk jumlah 

keseluruhan tidak melebihi 49 orang dengan persetujuan majoriti ahli-

ahli Jawatankuasa Pimpinan Nasional yang hadir dalam mesyuarat. 

(d) Presiden hendaklah melantik di kalangan ahli-ahli Jawatankuasa 

Pimpinan Nasional; tidak lebih daripada: 

(i) dua (2) orang Naib Presiden, 

(ii) Setiausaha Agung,  

(iii) Timbalan Setiausaha Agung,  

(iv) tidak lebih daripada tiga (3) orang Penolong Setiausaha,  

(v) Bendahari Agung,  

(vi) Setiausaha Organisasi,  

(vii) Pengarah Komunikasi,  

(viii) Pengarah Pilihan Raya,  

(ix) Pengarah Strategi,  

(x) Pengarah Hal Ehwal Syariah, dan  

(xi) Pengarah Pembangunan Sumber Manusia,  

dengan persetujuan majoriti ahli-ahli Jawatankuasa Pimpinan Nasional 

yang hadir dalam mesyuarat. 

17.2 Pelantikan satu Jawatankuasa Pimpinan Negeri hendaklah dibuat seperti 

berikut: 

(a) Selepas Konvensyen Nasional yang diadakan pemilihan, Presiden 

dengan persetujuan majoriti Jawatankuasa Pimpinan Nasional yang 

hadir di dalam mesyuaratnya hendaklah melantik seorang Pengerusi 

bagi setiap Jawatankuasa Pimpinan Negeri. 

(b) Dalam tempoh 21 hari selepas dilantik, Pengerusi Negeri hendaklah 

memanggil satu mesyuarat dalam kalangan semua Ketua dan 

Setiausaha Kawasan, Ketua dan Setiausaha AWAN Negeri, Ketua dan 

Setiausaha Pemuda Amanah Negeri dan Ketua dan Setiausaha 

WARDA Negeri bagi melantik: 

(i) Seorang Speaker;  

(ii) Seorang Timbalan Speaker; 

(iii) Dua (2) orang Juruaudit; dan 

(iv) Tidak lebih tujuh (7) orang ahli jawatankuasa tambahan. 

(c) Pengerusi hendaklah melantik dalam kalangan ahli-ahli Jawatankuasa 

Pimpinan Negeri;  

(i) Timbalan Pengerusi, 

(ii) Tidak lebih daripada 3 Naib Pengerusi, 

(iii) Setiausaha, 

(iv) Tidak lebih daripada tiga (3) orang Penolong Setiausaha, 

(v) Bendahari, 

(vi) Pengarah Pembangunan Sumber Manusia, 

(vii) Pengarah Komunikasi, 

(viii) Pengarah Pilihan Raya, 

(ix) Pengarah Hal Ehwal Syariah,  

dengan persetujuan majoriti ahli-ahli Jawatankuasa Pimpinan Negeri 

yang hadir di dalam mesyuarat. 

(d) Pengerusi Jawatankuasa Pimpinan Negeri yang dilantik dibawah sub–

fasal (a) di atas hendaklah memegang jawatan masing-masing selama 

tempoh tiga (3) tahun atau sehingga berlangsungnya pemilihan 

Jawatankuasa Pimpinan Nasional yang baharu menurut Fasal 17.1 tetapi 

boleh berhenti atau diberhentikan atau digantikan oleh Presiden pada 

bila-bila masa. 

(e) Jawatankuasa Pimpinan Nasional berkuasa membuat Tatacara 

Pelantikan Pengerusi dan Jawatankuasa Pimpinan Negeri atau 

peraturan berkaitan dan Tatacara atau peraturan tersebut hendaklah 

menjadi sebahagian daripada Perlembagaan ini. 

17.3 Pemilihan dan pelantikan satu Jawatankuasa Pimpinan Kawasan hendaklah 

dibuat seperti berikut: 

(a) Pada setiap tiga (3) tahun, Mesyuarat Tahunan Kawasan hendaklah 

memilih seorang Pengerusi Tetap, seorang Timbalan Pengerusi Tetap, 

dua (2) orang Juruaudit dan lima belas (15) orang Jawatankuasa 

Pimpinan Kawasan. 

(b) Sebaik sahaja keputusan pemilihan diumumkan, Pengerusi Tetap 

hendaklah memanggil satu mesyuarat di kalangan lima belas (15) 

orang yang dipilih tersebut bersama-sama dengan Ketua AWAN 

Kawasan, Ketua Pemuda Amanah Kawasan dan Ketua WARDA 

Kawasan dan mesyuarat tersebut hendaklah memilih daripada 

kalangan lima belas (15) yang dipilih tersebut, Ketua, Timbalan Ketua 

dan tidak lebih daripada dua (2) orang Naib Ketua. 

(c) Ketua boleh melantik sejumlah bilangan ahli tambahan Jawatankuasa 

Pimpinan Kawasan yang mana membentuk jumlah keseluruhan tidak 

melebihi 23 orang dengan persetujuan majoriti ahli-ahli Jawatankuasa 

Pimpinan Kawasan yang hadir dalam mesyuarat. 

(d) Ketua hendaklah melantik di kalangan ahli-ahli Jawatankuasa 

Pimpinan Kawasan;  

(i) seorang Naib Ketua, 

(ii) Setiausaha, 

(iii) Penolong Setiausaha, 

(iv) Bendahari, 

(v) Ketua Komunikasi, 

(vi) Ketua Pilihan Raya dan 

(vii) Ketua Pembangunan Sumber Manusia, 

dengan persetujuan majoriti ahli-ahli Jawatankuasa Pimpinan 

Kawasan yang hadir dalam mesyuarat. 

17.4 Pemilihan dan pelantikan satu Jawatankuasa Pimpinan Cawangan 

hendaklah dibuat seperti berikut: 

(a) Pada setiap tiga (3) tahun, Mesyuarat Tahunan Cawangan hendaklah 

memilih: 

(i) Seorang Ketua; 

(ii) Seorang Timbalan Ketua; 

(iii) Seorang Setiausaha; 

(iv) Seorang Penolong Setiausaha; 

(v) Seorang Bendahari;  

(vi) 2 orang Ahli Jawatankuasa; dan 

(vii) Seorang Juruaudit. 

(b) Ketua boleh melantik sejumlah bilangan ahli tambahan Jawatankuasa 

Pimpinan Cawangan yang mana membentuk jumlah keseluruhan 

tidak melebihi 11 orang dengan persetujuan majoriti ahli-ahli 

Jawatankuasa Pimpinan Cawangan yang hadir di dalam mesyuarat. 

 

FASAL 18  KEWAJIPAN PEMEGANG JAWATAN UTAMA JAWATANKUASA PIMPINAN 

NASIONAL, NEGERI, KAWASAN DAN CAWANGAN 

18.1 Presiden hendaklah: 

(a) mempengerusikan semua mesyuarat Jawatankuasa Pimpinan 

Nasional dan Jawatankuasa Pengurusan Nasional; 

(b) bertanggungjawab bagi perjalanan sempurna semua mesyuarat dan 

Presiden hendaklah mempunyai undi pemutus; 

(c) bersama dengan Setiausaha Agung dan Bendahari Agung menjadi 

penandatangan cek bagi pihak Parti; 

(d) melantik, melucutkan atau menyingkirkan dan menggantikan jawatan 

Pengerusi Negeri-Negeri dengan persetujuan majoriti Jawatankuasa 

Pimpinan Nasional yang hadir di dalam mesyuaratnya. 

18.2 Timbalan Presiden hendaklah apabila diberi kuasa oleh Presiden atau 

Jawatankuasa Pimpinan Nasional menjalankan kuasa Presiden. 

18.3 Naib-Naib Presiden hendaklah membantu Presiden dalam pengurusan Parti 

dan hendaklah menjalankan tugas dan tanggungjawab seperti yang 

diamanahkan oleh Presiden atau Jawatankuasa Pimpinan Nasional. 

18.4 Setiausaha Agung hendaklah menguruskan pentadbiran Parti mengikut 

Perlembagaan dan hendaklah menguruskan dan menyempurnakan 

pelaksanaan arahan daripada Konvensyen Nasional dan Konvensyen Khas 

Nasional, Jawatankuasa Pimpinan Nasional dan Jawatankuasa Pengurusan 

Nasional. Beliau juga bertanggungjawab untuk: 

(a) Menjalankan semua urusan surat-menyurat dan komunikasi; 

(b) Menyimpan semua buku, surat dan dokumen kecuali akaun dan rekod 

kewangan; 

(c) Hadir dalam semua mesyuarat dan mencatat minit atau 

menyebabkan supaya direkodkan semua minit mesyuarat; 

(d) Menjadi penandatangan cek bagi pihak Parti bersama-sama dengan 

Presiden atau pihak yang diperturunkan kuasanya oleh Presiden atau 

Jawatankuasa Pimpinan Nasional, dan Bendahari Agung; 

(e) Menyimpan buku keahlian yang mengandungi nombor ahli, nama, 

alamat, nombor kad pengenalan, jantina, umur dan lain-lain 

maklumat yang difikirkan perlu. 

18.5 Timbalan Setiausaha Agung dan Penolong Setiausaha hendaklah 

membantu Setiausaha Agung dalam melaksanakan tugasan Setiausaha 

Agung. 

18.6 Bendahari Agung hendaklah bertanggungjawab ke atas akaun dan 

kewangan Parti. Beliau hendaklah menyimpan akaun berkenaan semua 

perkara kewangan dan bertanggungjawab di atas ketepatannya. Beliau 

hendaklah menyediakan penyata bulanan dan tahunan pendapatan dan 

perbelanjaan dan masing-masing mempersembahkannya kepada 

Jawatankuasa Pimpinan Nasional dan Konvensyen Nasional. Beliau 

hendaklah bersama dengan Presiden atau pihak yang diperturunkan 

kuasanya oleh Presiden atau Jawatankuasa Pimpinan Nasional, bersama 

Setiausaha Agung, menandatangani cek dan melaksanakan transaksi 

kewangan bagi pihak Parti. 

18.7 Setiausaha Organisasi hendaklah bertanggungjawab ke atas pembangunan 

organisasi Parti, penubuhan, pendaftaran dan pengurusan cawangan 

pertubuhan Parti di bawah seliaan Setiausaha Agung. 

18.8 Pengarah Komunikasi hendaklah bertanggungjawab bagi semua aktiviti 

berkaitan maklumat dan penyebaran mesej Parti kepada ahli-ahli dan orang 

ramai mengenai dasar-dasar dan program-program Parti. Beliau juga 

hendaklah mewujudkan rangkaian dengan semua kumpulan media 

sewajarnya. 

18.9 Pengarah Pilihan Raya hendaklah bertanggungjawab dalam penyelidikan, 

perancangan, latihan dan melaksanakan perkara-perkara yang berkaitan 

dengan urusan pilihan raya bagi kepentingan Parti. 

18.10 Pengarah Strategi hendaklah bertanggungjawab untuk menjalankan 

penyelidikan, analisis dan menyediakan laporan yang berkaitan dengan 

strategi Parti. 

18.11 Pengarah Hal Ehwal Syariah hendaklah bertanggungjawab bagi 

menyebarkan kefahaman dan garis panduan prinsip Islam dan Syariah yang 

menjadi pegangan Parti. 

18.12 Pengarah Pembangunan Sumber Manusia hendaklah bertanggungjawab 

untuk menyediakan dan melaksanakan aktiviti dan program pembangunan 

pemimpin dan ahli Parti. Beliau hendaklah juga menjalankan program latihan 

yang berkaitan, memantau prestasi, dan menyediakan laporan dan 

pangkalan data mereka yang terlibat. 

18.13 Mana-mana ahli Jawatankuasa Pimpinan Nasional boleh meletakkan 

jawatannya melalui surat yang menyatakan sebab perletakan jawatannya 

kepada Setiausaha Agung yang hendaklah mengemukakannya kepada 

Jawatankuasa Pimpinan Nasional. Sekiranya terdapat mana-mana ahli yang 

dipilih berhenti memegang jawatan disebabkan oleh kematian, perletakan 

jawatan atau penyingkiran, Jawatankuasa Pimpinan Nasional hendaklah 

mempunyai kuasa untuk melantik seseorang yang lain untuk memenuhkan 

kekosongan itu sehingga Konvensyen Nasional yang ada pemilihan. 

18.14 Mana-mana ahli Jawatankuasa Pimpinan Nasional yang tidak hadir 

mesyuarat tanpa apa-apa makluman kepada Setiausaha Agung sebanyak 

tiga (3) kali berturut-turut boleh dilucutkan jawatan oleh Jawatankuasa 

Pimpinan Nasional setelah orang itu diberikan peluang untuk memberikan 

penjelasan. 

18.15 Peruntukan-peruntukan Fasal 18.1 sehingga Fasal 18.14 hendaklah terpakai 

secara mutatis mutandis bagi Jawatankuasa Pimpinan Negeri, Kawasan dan 

Cawangan. 

 

FASAL 19  KUASA DAN TANGGUNGJAWAB JAWATANKUASA PIMPINAN NASIONAL, 

NEGERI, KAWASAN DAN CAWANGAN 

19.1 Jawatankuasa Pimpinan Nasional hendaklah bertanggungjawab bagi 

keseluruhan pengurusan dan pentadbiran Parti di bawah kuasa dan arahan 

Konvensyen Nasional atau Konvensyen Khas Nasional. 

19.2 Kuasa dan tanggungjawab Jawatankuasa Pimpinan Nasional hendaklah 

termasuk yang berikut: 

(a) Menggubal dasar, program-program politik dan dasar atau apa-apa 

perkara yang difikirkannya suai manfaat dan perlu untuk 

persembahan kepada Konvensyen Nasional; 

(b) Melantik dari semasa ke semasa jawatankuasa khas atau 

jawatankuasa kecil atau jabatan atau biro atau unit atau 

jawatankuasa ad hoc untuk menangani perkara tertentu 

sebagaimana yang difikirkannya perlu; 

(c) Mentafsir Perlembagaan ini dan membuat tatacara dan peraturan 

yang perlu untuk pengurusan yang cekap dan berkesan (termasuk 

pemilihan pemegang jawatan dan pegawai-pegawai parti di semua 

peringkat); 

(d) Menyediakan dan melaksanakan apa-apa langkah bagi mencapai 

tujuan Parti dan untuk mengemukakan pandangan Parti atas apa-

apa perkara yang berhubungan dengan objektif Parti atau atas isu 

kepentingan umum; 

(e) Mengumpul atau menerima apa-apa sumbangan atau sumbangan 

dalam bentuk wang atau barangan untuk kepentingan atau 

mencapai mana-mana objektif Parti; 

(f) Mencetak dan menerbitkan majalah dan risalah bagi tujuan 

menyebarkan maklumat berkenaan dengan perkara yang 

berhubungan dengan dasar dan tujuan Parti; 

(g) Bekerjasama dan membuat perkiraan dengan mana-mana organisasi 

lain, dalam Malaysia, dalam hal-hal politik atau lain-lain perkara yang 

tidak berlawanan dengan peruntukan Perlembagaan ini; 

(h) Menguatkuasakan disiplin dan kawalan ke atas ahli, pegawai dan 

kakitangan Parti yang didapati melanggar disiplin dan arahan Parti 

dengan tindakan amaran, penggantungan, larangan bertanding 

jawatan dalam Parti atau sebagai calon dalam mana-mana 

pilihanraya, pemecatan dan lain-lain; 

(i) Menubuhkan cawangan pertubuhan di peringkat negeri (dikenali 

sebagai "Negeri"), peringkat kawasan (dikenali sebagai "Kawasan"), 

peringkat cawangan (dikenali sebagai "Cawangan"), sayap wanita 

(dikenali sebagai "AWAN"), sayap pemuda (dikenali sebagai "Pemuda 

Amanah") dan sayap wanita muda (dikenali sebagai "WARDA”) 

dengan kelulusan Pendaftar Pertubuhan; 

(j) Menangguhkan pemilihan di peringkat Nasional, Kawasan dan 

Cawangan. Penangguhan ini tidak boleh lebih daripada 18 bulan dari 

tarikh pemilihan yang sepatutnya ia diadakan. 

(k) Mengadakan Mesyuarat Khas Kawasan atau Mesyuarat Khas 

Cawangan bagi membuat pemilihan Jawatankuasa Pimpinan 

berkenaan bagi tempoh tertentu jika mana-mana Jawatankuasa 

Pimpinan berhenti serentak. 

(l) Menggantung dan mengambil alih pentadbiran serta membubar 

mana-mana Negeri, Kawasan, Cawangan yang mana difikirkan perlu. 

(m) Membincangkan dan mengambil tindakan lanjut mengenai semua 

perkara yang berkaitan dengan pendapat rasmi, syor atau cadangan 

daripada Majlis Penasihat Pakar (Majlis Penasihat Pakar). 

(n) Merumuskan garis panduan, prosedur atau apa-apa perkara yang 

difikirkannya suai manfaat dan perlu berkaitan dengan pembentukan 

mesyuarat (Mesyuarat Penubuhan), iaitu mesyuarat yang pertama 

cawangan yang baru diluluskan oleh Pendaftar Pertubuhan. 

(o) Mewujudkan apa-apa jawatan yang difikirkan perlu bagi mana-mana 

ahli parti. 

(p) Membincangkan dan merumuskan apa-apa perkara yang difikirkan 

sesuai, bermanfaat dan perlu bagi melancarkan urusan pentadbiran 

atau kepentingan Parti. 

(q) Mengambil apa-apa tindakan tatatertib dengan sendirinya tanpa 

melalui Lembaga Tatatertib atas mana-mana ahli Amanah yang 

melanggar perlembagaan, peraturan, tatacara atau garis panduan 

yang dibuat dengan kuasa yang diberikan oleh Perlembagaan ini. 

(r) Melantik, melucutkan atau menyingkirkan dan menggantikan jawatan 

Pengerusi Negeri-Negeri. 

19.3 Jawatankuasa Pimpinan Nasional hendaklah bermesyuarat sekurang-

kurangnya empat (4) kali dalam setahun dan notis 7 hari hendaklah diberikan 

bagi setiap mesyuarat melainkan dalam keadaan memerlukan mesyuarat 

tergempar, notis yang lebih singkat tidak kurang dari dua puluh empat (24) 

jam boleh diberikan. 

19.4 Mesyuarat Jawatankuasa Pimpinan Nasional hendaklah dipanggil oleh 

Setiausaha Agung di bawah arahan Presiden atau dengan kelulusan 

Presiden atau atas permintaan bersama sekurang-kurangnya satu pertiga 

daripada ahli-ahlinya. Sekurang-kurangnya setengah daripada ahli-ahlinya 

hendaklah hadir bagi mencukupkan korum mesyuarat. 

19.5 Apabila mana-mana perkara mustahak yang berkehendakkan kelulusan 

Jawatankuasa Pimpinan Nasional timbul dan ia tidak mungkin untuk 

mengadakan mesyuarat, Presiden hendaklah mengambil apa-apa tindakan 

yang difikirkannya perlu, selagi ianya tidak melanggar mana-mana 

peruntukan dalam Perlembagaan atau dasar-dasar parti, dan tindakan 

segera hendaklah diambil oleh Presiden untuk melaporkan hal tersebut di 

dalam mesyuarat Jawatankuasa Pimpinan Nasional atau Jawatankuasa 

Pengurusan Nasional yang terdekat, mengikut mana-mana yang berkenaan, 

dan tindakan itu hendaklah disifatkan sebagai keputusan Parti kecuali ianya 

diubah. 

19.6 Kecuali perkara-perkara yang bertentangan atau tidak selaras dengan 

peruntukan Perlembagaan ini atau dasar yang telah diputuskan dalam 

Konvensyen, keputusan Jawatankuasa Pimpinan Nasional hendaklah 

mengikat semua ahli-ahli Parti melainkan ianya diubah oleh Konvensyen 

Nasional. 

19.7 Jawatankuasa Pimpinan Negeri, Kawasan dan Cawangan hendaklah 

mempunyai kuasa khusus untuk mengurus dan mentadbir Negeri, Kawasan 

dan Cawangan masing-masing. 

19.8 Peruntukan-peruntukan Fasal 19.3 sehingga Fasal 19.7 hendaklah terpakai 

secara mutatis mutandis bagi Jawatankuasa Pimpinan Negeri, Kawasan dan 

Cawangan kecuali Fasal 19.4 yang mana korum bagi Jawatankuasa 

Pimpinan Negeri adalah satu pertiga daripada ahli-ahlinya. 

 

FASAL 20  JAWATANKUASA PENGURUSAN NASIONAL, NEGERI, KAWASAN DAN 

CAWANGAN 

20.1 Sebuah Jawatankuasa Pengurusan Nasional, Negeri, Kawasan dan 

Cawangan hendaklah ditubuhkan untuk menjalankan tugasan harian 

pentadbiran dan pelaksanaan arahan Jawatankuasa Pimpinan yang 

berkenaan atau berurusan dengan hal kecemasan atau perkara-perkara 

penting. 

20.2 Sebuah Jawatankuasa Pengurusan Nasional hendaklah terdiri daripada 

Jawatankuasa Pimpinan Nasional di senarai Fasal 16.1 (a) hingga (p). 

20.3 Sebuah Jawatankuasa Pengurusan Negeri hendaklah terdiri daripada 

Jawatankuasa Pimpinan Negeri di senarai Fasal 16.2 (a) hingga (m). 

20.4 Sebuah Jawatankuasa Pengurusan Kawasan hendaklah terdiri daripada 

Jawatankuasa Pimpinan Kawasan di senarai Fasal 16.3 (a) hingga (l). 

20.5 Sebuah Jawatankuasa Pengurusan Cawangan hendaklah terdiri daripada 

Jawatankuasa Pimpinan Cawangan di senarai Fasal 16.4 (a) hingga (e). 

20.6 Jawatankuasa Pengurusan Nasional hendaklah bermesyuarat seberapa 

kerap yang perlu. Kehadiran satu per dua daripada ahli-ahlinya adalah 

membentuk korum. Setiausaha Agung boleh, dengan kelulusan Presiden 

menjemput mana-mana ahli Parti untuk menghadiri mana-mana mesyuarat 

Jawatankuasa Pengurusan Nasional. 

20.7 Jawatankuasa Pengurusan Nasional hendaklah menimbangkan dan 

memutuskan permohonan untuk menjadi ahli Parti atau dalam hal keadaan 

yang memerlukan kesegeraan untuk memecat mana-mana ahli Parti dalam 

mesyuaratnya. 

20.8 Peruntukan-peruntukan Fasal 20.6 hendaklah terpakai secara mutatis 

mutandis bagi Jawatankuasa Pengurusan Negeri, Kawasan dan Cawangan. 

 

FASAL 21 ANGKATAN WANITA AMANAH NEGARA (AWAN), PEMUDA AMANAH DAN 

WANITA MUDA AMANAH (WARDA) 

21.1 Satu sayap Angkatan Wanita Amanah Negara (AWAN), Pemuda Amanah 

dan Wanita Muda Amanah (WARDA) di peringkat Nasional, Negeri dan 

Kawasan hendaklah ditubuhkan masing-masing untuk ahli-ahli wanita, 

pemuda yang berumur 40 tahun ke bawah dan wanita muda yang berumur 

35 tahun ke bawah bagi menjalankan kerja-kerja secara aktif dalam bidang 

politik, agama, ekonomi, kebudayaan, kesenian, sukan, pendidikan, 

kebajikan, kemasyarakatan dan lain-lain 

21.2 Jawatankuasa Pimpinan Nasional berkuasa untuk membuat apa-apa 

peraturan, tatacara dan garis panduan dari semasa ke semasa untuk 

pembentukan dan pengurusan organisasi AWAN, Pemuda Amanah dan 

WARDA termasuk, tetapi tidak terhad, dalam perkara-perkara berikut: 

(a) Penetapan komposisi struktur Jawatankuasa Pimpinan Dan 

Jawatankuasa Pengurusan AWAN, Pemuda Amanah dan WARDA 

sama ada di peringkat Nasional, Negeri dan Kawasan; 

(b) Penetapan peraturan, tatacara dan garis panduan Konvensyen dan 

Mesyuarat Tahunan serta Konvensyen Khas dan Mesyuarat Khas 

AWAN, Pemuda Amanah dan WARDA sama ada di peringkat 

Nasional, Negeri dan Kawasan; 

(c) Penetapan peraturan, tatacara dan garis panduan, pemilihan dan 

perlantikan Speaker dan Timbalan Speaker atau Pengerusi Tetap dan 

Timbalan Pengerusi Tetap, Juruaudit dan ahli-ahli Jawatankuasa 

Pimpinan AWAN, Pemuda Amanah dan WARDA sama ada di 

peringkat Nasional, Negeri dan Kawasan. 

21.3 Tugas dan tanggungjawab Jawatankuasa Pimpinan AWAN, Pemuda 

Amanah dan WARDA hendaklah tertakluk kepada bidang kuasa 

Jawatankuasa Pimpinan Nasional, Jawatankuasa Pimpinan Negeri dan 

Jawatankuasa Pimpinan Kawasan, mana-mana yang berkenaan. 

21.4 Melainkan satu peraturan, tatacara dan garis panduan khusus telah 

dikeluarkan dan dikuatkuasa oleh Jawatankuasa Pimpinan Nasional 

mengikut kuasa di bawah Fasal 21.2 di atas, peruntukan-peruntukan Fasal 12, 

13, 14 dan 15 hendaklah terpakai secara mutatis mutandis bagi 

Jawatankuasa Pimpinan AWAN, Pemuda Amanah dan WARDA Nasional, 

Negeri dan Kawasan tertakluk kepada pengubahan mengikut struktur dan 

jawatan sayap masing-masing. 

 

FASAL 22  LEMBAGA TATATERTIB 

22.1 Tertakluk kepada peruntukan Perlembagaan ini, Jawatankuasa Pimpinan 

Nasional berkuasa menubuhkan Lembaga Tatatertib dan menetapkan 

bidang kuasanya, peraturan, tatacara-tatacara dan garis panduan yang 

berkenaan. 

22.2 Ahli-ahli Lembaga Tatatertib hendaklah terdiri daripada seorang Pengerusi, 

seorang Timbalan Pengerusi dan 3 ahli yang lain, yang dilantik oleh 

Jawatankuasa Pimpinan Nasional daripada kalangan ahli-ahli Parti bukan 

daripada Jawatankuasa Pimpinan Nasional. 

22.3 Pengerusi hendaklah melantik salah seorang dari ahli Lembaga Tatatertib 

sebagai Setiausaha Lembaga Tatatertib. 

22.4 Mana-mana ahli yang yang berkepentingan atau konflik dalam perkara 

yang dibincangkan hendaklah mengecualikan dirinya daripada mesyuarat 

berkenaan. 

22.5 Lembaga Tatatertib hendaklah mempunyai kuasa untuk berurusan dengan 

ahli yang atau badan yang pada pendapatnya telah melakukan 

pelanggaran disiplin. 

22.6 Tanpa menyentuh hak Jawatankuasa Pimpinan Nasional, Lembaga 

Tatatertib boleh mengenakan mana-mana hukuman yang diperuntukkan di 

dalam Perlembagaan ini ke atas mana-mana ahli setelah mendengar dan 

berpuas hati terhadap pelanggaran peruntukan Perlembagaan ini atau 

mana-mana arahan dan peraturan. 

22.7 Tiap-tiap peringkat Parti hendaklah melaporkan kepada Setiausaha Agung 

mengenai kegiatan mana-mana ahli yang didapati melanggar disiplin parti 

yang kemudiannya akan melaporkan kepada Lembaga Tatatertib. 

22.8 Lembaga Tatatertib hendaklah mempunyai kuasa berikut: 

(a) Memberi amaran; 

(b) Menggantung keahlian; 

(c) Memecat keahlian; 

(d) Melarang mana-mana ahli daripada bertanding dalam pilihan raya 

atau memegang apa-apa jawatan dalam pemilihan Parti untuk suatu 

tempoh tertentu. 

22.9 Sebelum Lembaga Tatatertib membuat keputusannya, individu atau badan 

yang berkenaan hendaklah diberi peluang untuk didengar sama ada secara 

bertulis atau secara peribadi selepas notis makluman disampaikan 

kepadanya melalui apa-apa cara sekali pun dan individu atau badan 

berkenaan hendaklah dalam tempoh empat belas (14) hari dari tarikh notis 

makluman itu disampaikan, memberikan jawapan balas terhadap aduan 

yang dibuat itu dan jika tiada apa-apa jawapan balas diterima, dalam 

tempoh yang ditetapkan itu maka Lembaga Tatatertib berhak membuat 

apa-apa keputusan yang difikirkan wajar. 

22.10 Walau apa pun yang dinyatakan dalam Fasal 22.9 di atas, sekiranya 

Lembaga Tatatertib berpendapat bahawa pelanggaran disiplin yang 

diadukan adalah jelas dan nyata, maka Lembaga Tatatertib tidak perlu 

memberi notis makluman yang dinyatakan dalam Fasal tersebut. Dalam hal 

yang demikian Lembaga Tatatertib berkuasa untuk terus membuat apa-apa 

keputusan yang difikirkan wajar. 

22.11 Seseorang ahli atau badan tidak berpuas hati dengan keputusan Lembaga 

Tatatertib boleh dalam tempoh empat belas (14) hari dari tarikh penerimaan 

keputusan itu, merayu kepada Jawatankuasa Pimpinan Nasional yang 

keputusannya adalah muktamad dan tidak boleh dipertikaikan. 

22.12 Keputusan Lembaga Tatatertib dan Jawatankuasa Pimpinan Nasional 

berkaitan tindakan tatatertib ini tidak boleh dicabar di mana-mana 

Mahkamah. 

22.13 Semua ahli hendaklah: 

(a) Patuh kepada Perlembagaan ini, peraturan, tatacara dan garis 

panduan Parti. 

(b) Memegang teguh dasar Parti dan melaksanakan tujuan-tujuannya. 

(c) Mengikut perintah-perintah dan arahan-arahan Parti. 

(d) Patuh dan menghormati keputusan-keputusan Parti. 

(e) Menjaga rahsia-rahsia Parti. 

(f) Memelihara nama baik dan maruah Parti. 

(g) Sentiasa menunjukkan akhlak yang sopan dan tertib. 

(h) Tidak membuat apa-apa ucapan atau pernyataan awam, tindakan 

atau kelakuannya bertentangan atau memudaratkan atau 

menjejaskan dasar atau kepentingan Parti. 

 

FASAL 23 SUMBER KEWANGAN DAN PERBELANJAAN 

23.1 Sumber kewangan dan pendapatan Parti hendaklah diperolehi dari sumber-

sumber berikut: - 

(a) Yuran pendaftaran dan yuran keahlian; 

(b) Derma; atau 

(c) Apa jua sumber-sumber lain yang diluluskan oleh Jawatankuasa 

Pimpinan Nasional dari semasa ke semasa. 

23.2 Tahun kewangan bagi Parti hendaklah bermula pada 1 Januari dan berakhir 

pada 31 Disember setiap tahun. 

23.3 Bendahari di peringkat Nasional, Negeri, Kawasan dan Cawangan 

hendaklah menyediakan Laporan Kewangan yang telah diaudit selepas 

berakhir sesuatu tahun kewangan dan sebelum berlangsungnya Konvensyen 

atau Mesyuarat Tahunan. 

23.4 Laporan Kewangan untuk: 

(a) Nasional dan Kawasan hendaklah diaudit oleh dua orang Juruaudit 

yang dipilih di dalam Konvensyen atau Mesyuarat Tahunan masing-

masing dalam tempoh yang segera mungkin selepas berakhirnya 

setiap tahun kewangan. 

(b) Negeri hendaklah diaudit oleh dua orang Juruaudit yang dilantik 

menurut Fasal 17.2(b)(iii) dalam tempoh yang segera mungkin selepas 

berakhirnya setiap tahun kewangan. 

(c) Cawangan hendaklah diaudit oleh seorang Juruaudit yang dipilih di 

dalam Mesyuarat Tahunan dalam tempoh yang segera mungkin 

selepas berakhirnya setiap tahun kewangan. 

23.5 Bendahari Agung boleh pada bila-bila masa mengarahkan Bendahari bagi 

mana-mana Jawatankuasa Pimpinan Negeri, Kawasan atau Cawangan 

untuk menghantar Penyata Kewangan untuk sebarang tempoh tertentu di 

dalam sesuatu tahun kewangan. 

23.6 Presiden boleh mengarahkan Bendahari Agung atau mana-mana ahli 

Jawatankuasa Pimpinan Nasional untuk memeriksa laporan kewangan atau 

akaun mana-mana Jawatankuasa Pimpinan Negeri, Kawasan atau 

Cawangan. 

23.7 Jawatankuasa Pimpinan Nasional berkuasa mengarahkan mana-mana ahli 

yang merupakan Ahli Parlimen atau Ahli Dewan Undangan Negeri untuk 

memberi sumbangan kewangan daripada bayaran gaji atau elaun yang 

diterimanya kepada Parti dengan jumlah yang ditentukan oleh 

Jawatankuasa Pimpinan Nasional. 

23.8 Keseluruhan atau mana-mana bahagian dari bayaran yang dikutip dari ahli-

ahli bolehlah diagihkan mengikut keputusan Jawatankuasa Pimpinan 

Nasional dari masa ke semasa. 

23.9 Kewangan Parti boleh dibelanjakan untuk apa-apa kegunaan yang perlu 

bagi kepentingan Parti, termasuklah untuk perbelanjaan pengurusan dan 

pentadbiran Parti, bayaran gaji, elaun dan perbelanjaan-perbelanjaan 

untuk kakitangan pejabat dan Juruaudit. 

23.10 Bendahari Agung boleh memegang wang tunai runcit tidak melebihi 

RM1,000.00 (Ringgit Malaysia Seribu Sahaja) pada satu-satu masa. Manakala 

Bendahari bagi Jawatankuasa Negeri, Kawasan dan Cawangan boleh 

memegang wang tunai runcit tidak melebihi RM500.00 (Ringgit Malaysia Lima 

Ratus Sahaja) pada satu-satu masa. 

23.11 Tiada perbelanjaan melebihi RM10,000.00 (Ringgit Malaysia Sepuluh Ribu 

Sahaja) yang boleh dibuat pada satu-satu masa tanpa mendapat 

kebenaran dari Jawatankuasa Pimpinan Nasional, Negeri, Kawasan atau 

Cawangan, mengikut mana-mana yang berkenaan. 

FASAL 24 JAGAAN KE ATAS WANG DAN ASET 

24.1 Semua wang milik Parti kecuali tunai runcit hendaklah disimpan di mana-

mana bank berlesen yang ditetapkan oleh Jawatankuasa Pimpinan 

Nasional. Jawatankuasa Pimpinan Nasional berkuasa untuk membuat 

tatacara, peraturan atau arahan berkaitan dengan pengurusan hal ehwal 

kewangan dan akaun Parti di semua peringkat, termasuklah akaun-akaun 

bagi mana-mana jawatankuasa khas yang diwujudkan. 

 

FASAL 25 PEMEGANG AMANAH 

25.1 Tiga (3) orang pemegang amanah yang merupakan ahli Parti dan berumur 

21 tahun ke atas hendaklah dilantik oleh Jawatankuasa Pimpinan Nasional, 

Negeri, Kawasan atau Cawangan atau AWAN, Pemuda Amanah atau 

WARDA di peringkat Nasional atau Negeri atau Kawasan, bagi menjadi 

pemegang amanah di peringkat masing-masing dan hendaklah memegang 

jawatan selama mana dipersetujui oleh Parti. Pemegang Amanah hendaklah 

diamanahkan untuk menguruskan dan menjaga semua harta tak alih yang 

dimiliki Parti menurut tatacara yang diarahkan oleh Jawatankuasa Pimpinan 

yang berkenaan. 

25.2 Pemegang Amanah tidak boleh menjual, memajak, menggadai atau 

memindahkan mana-mana harta milik Parti tanpa mendapat kebenaran 

dari Jawatankuasa Pimpinan, mengikut mana yang berkenaan. 

25.3 Mana-mana Pemegang Amanah boleh diberhentikan dari jawatannya oleh 

Jawatankuasa Pimpinan, mengikut mana yang berkenaan, oleh sebab uzur 

kerana penyakit, tidak siuman, tidak berada di dalam negeri atau atas apa 

jua alasan yang menyebabkan Pemegang Amanah tersebut tidak mampu 

untuk melaksanakan tugasnya atau gagal melaksanakan tugas dengan 

memuaskan. Jika sekiranya seeorang Pemegang Amanah itu meninggal 

dunia, meletak jawatan, dipecat atau diberhentikan, Jawatankuasa 

Pimpinan yang berkenaan, boleh melantik Pemegang Amanah yang baru 

untuk mengisi kekosongan itu. 

 

FASAL 26 JURUAUDIT 

26.1 Juruaudit hendaklah bertanggungjawab bagi memeriksa dan mengesahkan 

akaun Parti dan dipilih atau dilantik sebagaimana berikut: 

(a) Dua (2) orang Juruaudit Nasional dan Kawasan hendaklah dipilih di 

dalam Konvensyen Nasional dan Mesyuarat Tahunan Kawasan 

masing-masing. 

(b) Dua (2) orang Juruaudit Negeri hendaklah dilantik menurut Fasal 

17.2(b)(iii). 

(c) Seorang Juruaudit Cawangan hendaklah dipilih di dalam Mesyuarat 

Tahunannya. 

26.2 Sekiranya terdapat mana-mana juruaudit yang dipilih berhenti memegang 

jawatan disebabkan oleh kematian, perletakan jawatan, hilang upaya, 

hilang kelayakan atau penyingkiran, Jawatankuasa Pimpinan di mana-mana 

peringkat berkenaan hendaklah mempunyai kuasa untuk melantik 

seseorang yang lain untuk memenuhkan kekosongan itu sehingga 

Konvensyen atau Mesyuarat Tahunan yang ada pemilihan. 

 

FASAL 27 PEMBUBARAN 

27.1 Parti atau mana-mana cawangan pertubuhannya boleh dibubarkan secara 

sukarela dengan persetujuan dua pertiga (2/3) daripada perwakilan di 

dalam Konvensyen atau Konvensyen Khas, Mesyuarat Tahunan atau 

Mesyuarat Khas, mengikut mana-mana yang berkenaan. 

27.2 Apabila Parti atau mana-mana cawangan pertubuhannya dibubarkan 

sebagaimana peruntukan Fasal 27.1, segala hutang dan liabiliti Parti atau 

cawangan pertubuhan berkenaan hendaklah dijelaskan dan baki wang 

yang tinggal hendaklah dibahagi-bahagikan menurut cara yang ditetapkan 

di dalam Konvensyen atau Mesyuarat yang berkenaan. 

27.3 Apabila mana-mana cawangan pertubuhan Parti dibubarkan, Setiausaha 

cawangan pertubuhan berkenaan hendaklah menyerahkan kepada 

Setiausaha Agung atau wakilnya segala rekod akaun, wang atau apa-apa 

aset yang dimiliki, bersama dengan suatu penyata kewangan dari tarikh 

akaun teraudit yang terakhir sehingga ke tarikh pembubaran. 

 

FASAL 28 PINDAAN DAN TAFSIRAN 

28.1 Tertakluk kepada peruntukan Perlembagaan ini, Perlembagaan ini tidak 

boleh diubah atau dipinda melainkan melalui satu resolusi yang diluluskan di 

dalam Konvensyen Nasional atau Konvensyen Khas Nasional. Sesuatu 

perubahan atau pindaan tersebut hendaklah berkuatkuasa dari tarikh ianya 

diluluskan oleh Pendaftar Pertubuhan. 

28.2 Jika berbangkit sebarang perselisihan berkaitan dengan tafsiran ke atas 

mana-mana peruntukan di dalam Perlembagaan ini atau mana-mana 

peraturan, tatacara atau garis panduan yang dibuat dengan kuasa yang 

diberikan oleh Perlembagaan ini, maka tafsiran yang diberikan oleh 

Jawatankuasa Pimpinan Nasional adalah muktamad. 

 

SETIAUSAHA AGUNG  PRESIDEN 

   

YB Datuk Wira Dr Mohd Hatta 

bin Md Ramli 

 YB  Datuk Seri Hj Muhammad 

bin Sabu 



PERLEMBAGAAN 

PARTI AMANAH NEGARA 

2023 

 
 

39 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

 

 

LA
M

P
IR

A
N

 1
 

 

LA
M

B
A

N
G

, 
LE

N
C

A
N

A
 A

TA
U

 S
IM

B
O

L 



PERLEMBAGAAN 

PARTI AMANAH NEGARA 

2023 

 
 

40 
 

 

LA
M

P
IR

A
N

 2
 

 
3
 U

N
IT

 

2 UNIT 

B
E
N

D
E
R

A
 


